
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

একি গঙ্গা? একি প্রবহমানতা?



একি গঙ্গা?  একি প্রবহমানতা? 

ভেসে যাওয়া ঢেউ ধ’রে একক আত্মায় 

জল হ’য়ে ছুটে যায়
 অস্পষ্ট জলের ছায়া 
 অস্পষ্ট চলার ছায়া 

নিজের নামের ছায়া নিয়ে 

কিছুটা ডুবিয়ে দিলে মগ্ন থাকে নাতো


সমর্পিত জল নিয়ে একি গঙ্গা? 

দু হাতে জড়িয়ে পর্যটন তুলে নিলে 

জলের গা বেয়ে নেমে আসে
 খানিক সময়

প্রশ্নের গা বেয়ে নামে প্রশ্নের অতীত আর কিছু 

প্রশ্নাতীত অনেক সংকেত একি গঙ্গা? 

নিজের শরীরে গভীরতা জমা রাখে 

জমা রাখে লুণ্ঠিত পিপাসা
 একি প্রবহমানতা? 

ভেসে যাওয়া ঢেউ ধ’রে একক আত্মায় 

জল হ’য়ে ছুটে গেলে... . 

তরল ছায়ায় মগ্নস্বর জেগে ওঠে 

সঙ্গম পেরোতে হ’লে আর কত বাকী?





সাইত্রিশ

